
АҚШ МЕМЛЕКЕТТІК ДЕПАРТАМЕНТІ 

Вашингтон, Колумбия округі  

16 маусым, 2010 жыл  

 

Қырғыз Республикасы мен Өзбекстанда қалыптасқан гуманитарлық 

дағдарысқа байланысты АҚШ-тың көрсеткен жәрдемі жайлы 

ДЕРЕК 
 

Америка Құрама Штаттары Қырғыз Республикасы мен Өзбекстанның шекарадағы жапсарлас 

аймақтарында қалыптасқан жағдайға қатты алаңдаушылық білдіріп, ондағы ахуалды жіті бақылап 

отыр және бейбітшілік пен тәртіпті қалпына келтірудегі халықаралық қауымдастықтың қолға алған 

шараларына, Біріккен Ұлттар Ұйымы мен басқа да халықаралық мекемелердің басқаруымен жүріп 

жатқан гуманитарлық жәрдемді жеткізу жұмыстарына қолдау білдіреді.  

 

Америка Құрама Штаттары 32 миллион 267 мың АҚШ долларын гуманитарлық жәрдем, қалпына 

келтіру және қоғамды сабасына түсіру бағдарламаларын қаржыландыруға жөнелтті және таяу 

уақытта басқа да қосымша шараларды қолға алуға ниетті.   

32 миллион 267 мың АҚШ доллары кезек күттірмес гуманитарлық қажеттіліктерге, босқындарға 

және үйлеріне қайта оралғандарға жәрдем көрсетуге, сондай-ақ Қырғыз Республикасының 

оңтүстігінде қауымдастықтар арасындағы араластықты жақсарту жолымен кикілжіңнің себептерін 

анықтап, алдын алуға және кикілжіңді бәсеңдету бағдарламаларына жұмсалды.    

 

Атап айтсақ,  

 

 217 мың доллардың медициналық және басқа да жәрдем беру заттарын АҚШ-тың Бішкектегі 

елшілігі бөлді және олар Қырғыз Республикасы Денсаулық сақтау министрлігінің араласуымен 

Ош және Жалал-Абад қалаларына ұшақпен жеткізілді.     

 

 3,65 миллион доллар қаражатты АҚШ-тың Халықаралық даму агенттігі (ЮСАИД) Қырғыз 

Республикасының оңтүстігіне гуманитарлық көмек көрсету шараларына шұғыл жарату 

мақсатында бөлді. Бұл қаржыға дәрі-дәрмектер, медициналық жабдықтар, шатырлар мен 

гигиеналық заттар сатып алынды. ЮСАИД-тің апатты жағдай жөніндегі сарапшылар тобы 

БҰҰ-ның органдары мен үкіметтік емес ұйымдар, АҚШ үкіметінің өкілдері арасында байланыс 

орнату үшін және кезек күттірмес гуманитарлық қажеттіліктерді анықтау үшін дәл қазір 

Бішкекте жүр. Олар Бішкектегі және Ташкенттегі АҚШ елшіліктерімен ынтымақтаса отырып 

көмек көрсету шараларын үйлестіруге ат салысуда.     

 

 5,85 миллион долларды ЮСАИД қоғамды сауықтыру және сабасына түсіру жобаларына шұғыл 

түрде жұмсау мақсатына бөлді. Оның ішінде қоғамның өзі анықтаған түрлі жобалар, шағын 

инфрақұрылым қалыптастыру, үкіметтің іс-әрекеттерін жақсартуға жәрдемдесу, жұмыс 

орындарын ашу, және бақытсыздыққа ұшырған жандарға білім беру шаралары бар.   

 



 

 

 

  ЮСАИД 15 миллион АҚШ долларын Қырғыз Республикасының оңтүстігіне жедел 

гуманитарлық көмек көрсету және елдің бүкіл аумағында қоғамды жеделдетіп сауықтыру және 

сабасына түсіру жобаларына жұмсамақ.   

 

 Халықаралық Қызыл Крест және Қызыл Жарты ай комитетінің және БҰҰ-ның Босқындар 

жөніндегі жоғары комиссарының Қырғыз Республикасы мен Өзбекстандағы шараларына көмек 

көрсету жөніндегі өтініштеріне жауап ретінде Америка Құрама Штаттары 5 миллион доллардан 

астам қаржы бөлуге әзір.  

 

  АҚШ Мемлекеттік департаменті шынайы демократиялық процестер мен институттарға, адам 

құқықтарын қорғау және азаматтық қоғам мәселелеріне қатысты жобаларды қолдауға 1,5 

миллион доллар бөлуді көздеп отыр.   

 

 ЮСАИД Қырғызстан күзде ауылшаруашылық өнімдерін жинай алуы үшін жаз айларында 

тыңайтқыштар, жанар-жағармай және басқа да керек-жарақтарды алуға 1 миллион доллар 

қаржы жұмсауды жоспарлап отыр.  

 

 Өзбекстандағы босқындар мәселелесіне арнап 50 мың АҚШ доллары бөлінді.  

 

Қауіпсіздік ахуалы мүмкіндік бере салысымен АҚШ үкіметі америкалық корпорациялар мен 

қайырымдылық ұйымдары жіберген медициналық және басқа да жәрдемді жеткізу шарасын қолға 

алады. АҚШ әкімшілігі Қырғыз Республикасының оңтүстігіндегі тұрақтылыққа кері әсерін тигізіп 

отырған факторларды анықтап, алдын алу мақсатында азаматтық қоғам, құқық қорғау органдары 

және іскерлер қауымдастығы қатыстырылатын жобаларға байланысты Конгрестің оң шешім 

қабылдауына күш салатын болады.  

 

Дәл қазір қалыптасқан дағдарысқа байланысты АҚШ мойнына алған бұл міндеттемелер АҚШ-тың 

ұзақмерзімді даму мақсаттарын көздейтін, Қырғыз Республикасы мен Өзбекстанға жыл сайын 

көмек көрсету бағдарламаларына қосымша жәрдем ретінде қолға алынып отыр.  

